
ԱՐԴԱՐ ԱՌԵՎՏՐԻ ԿԱՆՈՆՆԵՐ


1. ՆԵՐԱԾՈՒԹՅՈՒՆ
1.1. Սույն Արդար առևտրի կանոնները (այսուհետ՝ Կանոններ) սահմանում են «ԲՐԵՆԴԼԻԴԵՐ» Հ/Ձ սահմանափակ պատասխանատվությամբ ընկերության (այսուհետ՝ Ընկերություն) կողմից հավանական և գործող մատակարարների հետ առևտրային հարաբերությունների ձևավորման, իրականացման և դադարեցման սկզբունքները, չափանիշները և ընթացակարգերը։
2. ԻՐԱՎԱԿԱՆ ՀԻՄՔ 
2.1. [bookmark: _GoBack]Կանոնները մշակվել են Հայաստանի Հանրապետության «Առևտրի և ծառայությունների մասին» ՀՀ օրենքի, ««Առևտրի և ծաայությունների մասին» օրենքում լրացումներ կատարելու մասին» 16.01.2024 թվականի թիվ ՀՕ-30-Ն ՀՀ օրենքի, ինչպես նաև ազատ տնտեսական մրցակցության և արդար առևտրի ապահովման նպատակով՝ ելնելով հավասար պայմանների ստեղծման և խտրական մոտեցման բացառման սկզբունքից։
3. ՆՊԱՏԱԿԸ

3.1. Հաստատել թափանցիկ և կանխատեսելի մեխանիզմներ մատակարարների ընտրության և համագործակցության համար։
3.2. Բացառել խտրական և անհավասար պայմանները մատակարարների հետ հարաբերություններում։
3.3. Խթանել երկկողմանի տնտեսական շահավետություն և երկարաժամկետ համագործակցություն։

ԳԼՈՒԽ I. ՄԱՏԱԿԱՐԱՐԻ ԵՎ ԱՊՐԱՆՔԻ ԸՆՏՐՈՒԹՅԱՆ ՍԿԶԲՈՒՆՔՆԵՐ

4. Ընկերությունը հավանական մատակարարի և նրա ապրանքի ընտրության ժամանակ առաջնորդվում է հետևյալ սկզբունքներով.
4.1. Միասնական չափանիշների կիրառում – Բոլոր մատակարարների և ապրանքների ընտրությունը կատարվում է նույն պահանջների հիման վրա։
4.2. Խտրականության բացառում – Չի թույլատրվում անհիմն տարբերակում մատակարարների միջև՝ բացառությամբ դեպքերի, երբ առկա է օբյեկտիվ և ողջամիտ պատճառաբանություն։
4.3. Թափանցիկություն – Մատակարարներին հասանելի են բոլոր պահանջներն ու ընթացակարգերը։
4.4. Ողջամիտ ընտրողականություն – Առևտրային առաջարկները գնահատվում են որակի, գնի, մատակարարման պայմանների և տնտեսական նպատակահարմարության հիման վրա։
4.5. Երկարաժամկետ և կայուն համագործակցություն – Նախապատվությունը տրվում է վստահելի և երկարաժամկետ գործընկերային պատմություն ունեցող մատակարարներին։

ԳԼՈՒԽ II. ՆՎԱԶԱԳՈՒՅՆ ՊԱՀԱՆՋՆԵՐ ՄԱՏԱԿԱՐԱՐԻՆ ԵՎ ԱՊՐԱՆՔԻՆ
5. Իրավական կարգավիճակ
5.1. Մատակարարը ՀՀ օրենսդրությամբ գրանցված է որպես իրավաբանական անձ կամ անհատ ձեռնարկատեր։
5.2. Չի գտնվում լուծարման կամ սնանկության գործընթացում։
5.3. Չկա փաստական տվյալներ պարտավորությունների չկատարման կամ ոչ պատշաճ կատարման մասին։

6. Ֆինանսական և տնտեսական հուսալիություն
6.1. Մատակարարը ապահովում է պայմանագրային պարտավորությունների պատշաճ կատարում։
6.2. Անհրաժեշտության դեպքում ապացուցում է ապրանքի օրինական ծագումը։

7. Ապրանքի որակ և փաթեթավորում
7.1. Ապրանքը համապատասխանում է ՀՀ և ԵԱՏՄ բոլոր պարտադիր սանիտարական, տեխնիկական և որակի ստանդարտներին։
7.2. Մակնշումը և փաթեթավորումը համապատասխանում են օրենսդրական պահանջներին։
7.3. ՀՀ օրենսդրությամբ սահմանված դեպքերում ապրանքի վրա առկա է QR կամ շտրիխ կոդ։

8. Գնային առաջարկ
8.1. Ապրանքի գինը մրցունակ է և համապատասխանում է Ընկերության գնային քաղաքականությանը։

9. Մատակարարման և լոգիստիկ պայմաններ
9.1. Ապահովվում է պայմանագրով նախատեսված ժամկետներում և քանակներով անխափան մատակարարում։
9.2. Առաքման կարգը համահունչ է Ընկերության ներքին ընթացակարգերին։

10. Առավելության հանգամանքներ
10.1. Սեփական արտադրական և պահեստային հզորությունների առկայություն։
10.2. Միջազգային որակի սերտիֆիկատների առկայություն։
10.3. Օրգանական արտադրության հավաստագրեր։
10.4. Շուկայում երկարաժամկետ գործունեության փորձ։

ԳԼՈՒԽ III. ԸՆՏՐՈՒԹՅԱՆ ԳՈՐԾԸՆԹԱՑ
11. Նոր մատակարարի ներգրավումը կարող է իրականացվել.
11.1. Ընկերության նախաձեռնությամբ՝ նոր ապրանքատեսակների կամ մատակարարների փոփոխության անհրաժեշտության դեպքում։
11.2. Մատակարարի նախաձեռնությամբ՝ ներկայացնելով առևտրային առաջարկ։

Առևտրային առաջարկները քննարկվում են մինչև 15 աշխատանքային օրվա ընթացքում։ Լրացուցիչ ուսումնասիրության անհրաժեշտության դեպքում ժամկետը կարող է երկարաձգվել մինչև 30 աշխատանքային օր։

12. Առաջարկը կարող է մերժվել, եթե.
12.1. Այն չի համապատասխանում սույն Կանոնների նվազագույն պահանջներին։
12.2. Պարունակում է թերի կամ անվստահելի տվյալներ։
12.3. Տնտեսապես նպատակահարմար չէ։

ԳԼՈՒԽ IV. ԱՊՐԱՆՔՆԵՐԻ ՑՈՒՑԱԴՐՄԱՆ ՊԱՅՄԱՆՆԵՐ

Ապրանքների ցուցադրությունը կազմակերպվում է դարակաշարերում, հատուկ սարքավորումներում կամ այլ հարմարեցված վայրերում՝ նվազագույնը մեկ ցուցադրական դիրքով։

13. Բոլոր մատակարարների համար ապահովվում են հավասար ցուցադրման պայմաններ՝ հաշվի առնելով.
13.1. Ապրանքատեսականի տեսակը և ծավալը։
13.2. Ֆիզիկական առանձնահատկությունները։
13.3 Ընկերությունը կարող է գանձել լրացուցիչ վճար կամ ստանալ զեղչ ապրանքի ցուցադրման կամ մարքեթինգային միջոցառումների դիմաց։
13.3.1. Լրացուցիչ մարքեթինգային միջոցառումների օրինակներ են.
13.3.2. Արտաքին և ներքին գովազդ։
13.3.3. Ապրանքային նշանով ստենդերի կամ սարքավորման տեղադրում։
13.3.4. Ակցիաներ և պրոմո միջոցառումներ։
13.3.5. Առցանց գովազդ։

ԳԼՈՒԽ V. ԴԱԴԱՐԵՑՄԱՆ ՀԻՄՔԵՐ
14.Ընկերությունն իրավունք ունի դադարեցնել մատակարարման պայմանագիրը կամ հրաժարվել որոշակի ապրանքից, եթե.
14.1. Մատակարարը կամ ապրանքը չի բավարարում սույն Կանոնների պահանջներին։
14.2. Կան պայմանագրային խախտումներ։
14.3. Ապրանքը չի ապահովում իրացվելիության կամ շահութաբերության նվազագույն մակարդակ։
14.4. Սպառողներից պարբերաբար ստացվում են հիմնավոր բողոքներ։
14.5. Ապրանքը կամ դրա փաթեթավորումը չի համապատասխանում օրենսդրությանը կամ խախտում է երրորդ անձանց իրավունքները։


